ՀԻՄՆԱՎՈՐՈՒՄ
[bookmark: _Hlk201326256]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՆԱԻՐԻՏ» ԳՈՐԾԱՐԱՆԻ ԲՆԱՊԱՀՊԱՆԱԿԱՆ ՎԵՐԱԿԱՆԳՆՄԱՆ ԵՎ ՌԵԳԵՆԵՐԱՑԻԱՅԻ ԾՐԱԳՐԻ ՆԱԽԱՊԱՏՐԱՍՏՄԱՆ ՀԱՄԱՐ ԴՐԱՄԱՇՆՈՐՀԻ ՆԱՄԱԿ-ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
(այսուհետ՝ Նախագիծ)

[bookmark: _Hlk201325182]«Նաիրիտ» քիմիական գործարանը (այսուհետ՝ Գործարան) շահագործման է հանձնվել 1936թ., որը արտադրում էր 20 տեսակի պոլիքլորոպրեն (սինթետիկ) կաուչուկ և լատեքս, օգտագործելով թե՛ ացետելինը (բնական գազի հիմքով) և որպես հումք ներկրելով բուտադիենը։ 1989թ. Գործարանի գործունեությունը դադարեցվեց, ինչը ժամանակի ընթացքում ազդեց գործարանի բիզնես մոդելի կենսունակության վրա: Գործարանը վերսկսել է աշխատանքը 1993թ.՝ հզորության կրճատումով։ Մի քանի փորձեր արվեցին գործարանն ամբողջ հզորությամբ վերականգնելու համար, սակայն դրանք ձախողվեցին՝ հիմնականում տնտեսական գործոնների, մասնավորապես՝ Ռուսաստանի Դաշնությունից հումքի (բուտադիեն) ներկրման բարձր ծախսերի և ներկրվող բնական գազի բարձր էներգիայի ծախսերի պատճառով։ Գործարանում մի քանի հրդեհ և պայթյուն է տեղի ունեցել որից հետո կառավարությունը համատեղ ՄԱԿ-ի շրջակա միջավայրի ծրագրի (UNEP) և ՄԱԿ հումանիտար հարցերի համակարգման գրասենյակի (OCHA) աջակցությամբ ուսումնասիրություն է նախաձեռնել՝ միջոցներ մշակելու՝ չեզոքացնելու քիմիական նյութերը, որոնք դեռևս մնացել են տեղամասում: Այնուամենայնիվ, չեզոքացման կամ անվտանգ հեռացման վերաբերյալ վերջնական առաջարկություններ չեն արվել, ներառյալ լաք էթինոլի համար, որը գործարանում առկա ամենադյուրավառ և այրվող նյութն է (և ամենամեծն՝ ըստ ծավալի): Բացի լաք էթինոլից, տեղամասում պահվում են ավելի քան 150 այլ քիմիական նյութեր, որոնք տեղակայված են տարբեր կայանքներում և հաճախ վատ պայմաններում: 
Ի սկզբանե Գործարանը գտնվում էր քաղաքի արտաքին արդյունաբերական գոտիում, որը հեռու էր բնակելի տարածքներից, սակայն ժամանակի ընթացքում այն ներառվեց քաղաքային ընդլայնվող սահմաններում։ Հետևաբար, տեղամասի առողջության, անվտանգության և բնապահպանական ցուցանիշերն անմիջական ազդեցություն ունեն Երևանում՝ հարևանությամբ ապրող բնակիչների առողջության և կենսապահովման վրա։
[bookmark: _Hlk201325446][bookmark: _Hlk201325276]ՀՀ տարածքային կառավարման և ենթակառուցվածքների նախարարությունը (այսուհետ՝ Նախարարություն) մի շարք քննարկումներ է իրականացրել Համաշխարհային բանկի (այսուհետ՝ Բանկ) հետ, մասնավորապես՝ Գործարանում առկա սարք-սարքավորումների և քիմիական թափոնների վնասազերծման աշխատանքների իրականացման ուղղությամբ: 
Բանկի կողմից ստացվել է Գործարանի տարածքում բնության վերականգնման և հողերի ռեկուլտիվացիայի վերաբերյալ հուշագրի նախագիծը (այսուհետ՝ Հուշագիր)։ Հուշագրով առաջարկվում է իրականացնել բազմափուլ ծրագրային մոտեցում (այսուհետ՝ Ծրագիր), որը բաղկացած է լինելու 4 փուլերից, մասնավորապես՝ 
· Փուլ 1 - նախապատրաստում, տեղամասի որոշում և քիմիական մաքրում և հեռացում,
· Փուլ 2 – իրավական, ֆինանսական և քաղաքային պլանավորում, փուլ 1-ը և 2-ը կարող են զուգահեռաբար իրականացվել,
· Փուլ 3 – գործարանի ապամոնտաժում և քանդում,
· Փուլ 4 – հողի և/կամ ստորգետնյա ջրերի վերականգնում։
[bookmark: _Hlk201325400]2025թ․ մարտի 3-7-ը Բանկը Երևանում իրականացրեց գնահատման առաքելություն, որի արդյունքներով Նախարարությունը ստացել է «Հայաստան – «Նաիրիտի» տարածքի մաքրման և վերակառուցման ծրագիր» ((P510099) մարտի 3-7, 2025թ․) հուշագրի նախագիծը, որում նախանշված են Գործարանում առկա քիմիական նյութերի և սարք-սարքավորումների վնասազերծման, ինչպես նաև հողերի վերականգնման աշխատանքների հետ կապված իրականացման ենթակա հետագա քայլերը: Նշված հուշագրի նախագծի վերաբերյալ ստացվել է շահագրգիռ մարմինների դիրքորոշումները, որոնք ներկայացվել են Բանկ՝ քննարկման նպատակով:	Հայաստանի Հանրապետության և Համաշխարհային բանկի միջև «Նաիրիտ գործարան» ՓԲԸ-ի տարածքի շրջակա միջավայրի բարելավման նպատակով առաջարկվող ներդրումային գործառնությանն ուղղված դրամաշնորհի տրամադրման նամակ-համաձայնագրի (այսուհետ՝ Համաձայնագիր) նախագծով Հայաստանի Հանրապետության և Բանկի միջև նախատեսվում է Գործարանի տարածքի շրջակա միջավայրի բարելավման նպատակով առաջարկվող ներդրումային գործառնությանն ուղղված դրամաշնորհի տրամադրում՝ 1,5 մլն ԱՄՆ դոլար ծավալով: Գործունեության նպատակն է նպաստել հանրության առողջության և շրջակա միջավայրի վրա ազդեցության ռիսկերը լուծելու համար առաջարկվող նախագծի նախապատրաստմանը:
Դրամաշնորհով տրամադրվող գործողությունները բաղկացած են հետևյալ մասերից՝
Մաս Ա. Նախագծում և տեխնիկական գնահատում (Քիմիական նյութերի գույքագրում և բնութագրում, Հեռացում, չեզոքացում և մշակման տարբերակներ, Կարգավորող և շրջակա միջավայրի համապատասխանություն, Տեխնիկական, գործառնական և տնտեսական գնահատում, Կիրառման ռազմավարություն և առաջարկություններ, Հողի և ստորգետնյա ջրերի աղտոտվածության բացահայտում).
Մաս Բ. Բնապահպանական և սոցիալական ռիսկերի գնահատում (Ծրագրի շրջակա միջավայրի և սոցիալական ազդեցության գնահատման նախապատրաստում, Ծրագրի վտանգների և շահագործման պլանի նախապատրաստում, Շահագրգիռ կողմերի ներգրավման իրականացում).
[bookmark: _Hlk201332267]Մաս Գ. Կարողությունների զարգացում (Դրամաշնորհ ստացողի, Համապատասխան գործակալությունների և Գործարանի աշխատակազմի համար վերապատրաստման անցկացում).
Մաս Դ. Հատուկ իրականացման խմբի («ՀԻԽ») ստեղծում.
Մաս Ե. Բնապահպանական և սոցիալական չափորոշիչներ։
Շրջակա միջավայրի պահպանության տեսանկյունից կարևորելով շրջակա միջավայրի աղտոտման կանխարգելումը, հանրային առողջության պաշտպանությունը, արտակարգ իրավիճակների կանխարգելումը, իրավական և միջազգային պարտավորությունների կատարումը և կայուն զարգացման խթանումը՝ հուշագրի նախագծով առաջարկվող միջոցառումների իրականացումը կապահովի առողջ շրջակա միջավայրի էկոլոգիական կայունություն, ինչը հիմք կհադիսանա կայուն զարգացման համար։
Վերոնշյալ միջոցառումների իրականացումը կբերի վտանգավոր քիմիական նյութերից ձերբազատման, շրջակա միջավայրի քիմիական աղտոտվածության նվազեցմանը, ինչպես նաև հնարավոր արտակարգ իրավիճակների ռիսկի նվազեցմանը, ինչը կնպաստի նաև ՀՀ կառավարության 2023 թվականի հոկտեմբերի 5-ի N 1717-Լ որոշման 1-ին կետի 1-ին ենթակետով հաստատված աղետների ռիսկի կառավարման 2023-2030 թվականների ռազմավարության 12-րդ, 21-րդ և 22-րդ կետերում նշված հիմնախնդիրների լուծմանը։

Կապը այլ ռազմավարական փաստաթղթերի հետ

ՀՀ կառավարության 2021-2026թթ. ծրագիր՝
4.10   ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅՈՒՆ բաժնի 8-րդ ենթակետ (էջ 77)՝
· Թափոնների այդ թվում` ընդերքօգտագործման, կառավարման համակարգի կատարելագործումը ,

6.6  ՏԱՐԱԾՔԱՅԻՆ ԿԱՌԱՎԱՐՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՈՒՄ բաժնի 3-րդ կետի՝ 3-րդ ենթակետ (էջ 91)՝
·  Բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և  շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցում՝ 

- միջազգային կառույցների համագործակցությամբ իրականացվելու են աղբահանության բնագավառում թափոնների հեռացմանը և  դրանց վերամշակմանն ուղղված ծրագրեր, 
6.8  ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅՈՒՆ բաժնի 11-րդ կետ (էջ 96)՝
· Կառավարությունը շարունակելու է խորացնել համագործակցությունը Հայաստանի զարգացման բոլոր գործընկերների (դոնորների), այդ թվում՝ Արժույթի միջազգային հիմնադրամի, Համաշխարհային բանկի, Ասիական զարգացման բանկի, Վերակառուցման և  զարգացման եվրոպական բանկի, Եվրոպական ներդրումային բանկի և  Եվրասիական զարգացման բանկի հետ՝ հիմք ընդունելով համատեղ մշակված և  հաստատված համագործակցության ծրագրերը: 

